
REAL PEDAGOGIK VAZIYATLAR 
ASOSIDA BO‘LAJAK 
O‘QITUVCHILARNI KASBIY 
FAOLIYATGA TAYYORLASH

Sunnatov Zafar Ubaydullayevich
O‘zbekiston milliy pedagogika universiteti tadqiqotchisi

Annotatsiya: Maqolada bo‘lajak o‘qituvchilarni kasbiy faoliyatga tayyorlash jarayonini real pedagogik vaziyatlar aso-
sida tashkil etishning ilmiy-metodik asoslari, pedagogik ta’limda nazariy bilimlarni o‘zlashtirish bilan bir qatorda ularni 
o‘zgaruvchan, noaniq va ko‘p omilli ta’lim vaziyatlarida qo‘llay olish, pedagogik muammoni anglash, vaziyatni diagnostik 
tahlil qilish, muqobil pedagogik harakatlarni baholash va maqbul qaror qabul qilish qobiliyatini shakllantirish zarurligi 
asoslangan.

Kalit so‘zlar: ta’lim, talaba, kelajak, o‘qituvchi, reallik, pedagogika, vaziyat, kasb, tayyorgarlik, mulohaza, qaror, reflek-
siya, simulyatsiya, adaptatsiya, amaliyot, asos, tayyorlanish, natija.
Abstract: The article substantiates the scientific and methodological foundations of organizing the process of preparing 
future teachers for professional activities based on real pedagogical situations. It emphasizes the need to master theo-
retical knowledge in pedagogical education and develop the ability to apply it in changing, ambiguous, and multifactorial 
educational situations, understand pedagogical problems, conduct diagnostic analysis of situations, evaluate alternative 
pedagogical actions, and make appropriate decisions.

Key words: education, student, future, teacher, reality, pedagogy, situation, profession, preparation, reflection, decision, 
simulation, adaptation, practice, foundation, training, result.
Аннотация: В статье обоснованы научно-методические основы организации процесса подготовки будущих учи-
телей к профессиональной деятельности на основе реальных педагогических ситуаций, необходимость овла-
дения теоретическими знаниями в области педагогического образования, а также формирования способности 
применять их в изменяющихся, неоднозначных и многофакторных образовательных ситуациях, осознавать педа-
гогическую проблему, проводить диагностический анализ ситуации, оценивать альтернативные педагогические 
действия и принимать оптимальные решения.

Ключевые слова: образование, студент, будущее, учитель, реальность, педагогика, ситуация, профессия, подго-
товка, размышление, решение, рефлексия, моделирование, адаптация, практика, основа, подготовка, результат.

KIRISH
Zamonaviy ta’lim tizimida o‘qituvchining kasbiy faoliyati oldindan belgilangan algoritmlarni mexanik 

ravishda bajarish bilan cheklanmaydi. O‘qituvchi har bir dars jarayonida o‘quvchilarning individual xususiyat-
lari, bilish ehtiyojlari, ijtimoiy-psixologik holati, sinf muhiti, ta’lim maqsadi, resurslar va kutilmagan vaziyatlarni 
hisobga olgan holda pedagogik qaror qabul qilishiga to‘g‘ri keladi. Shu nuqtayi nazardan, bo‘lajak o‘qituvchini 
tayyorlashning asosiy vazifasi faqat nazariy-pedagogik bilimlarni shakllantirish emas, balki mazkur bilimlarni 
real kasbiy vaziyatlarda funksional qo‘llash qobiliyatini rivojlantirishdan iborat.

So‘nggi yillarda o‘qituvchilarni tayyorlashda practice-based teacher education – amaliyotga asoslangan 
o‘qituvchi ta’limi konsepsiyasi tobora muhim ahamiyat kasb etmoqda. Ushbu yondashuvda bo‘lajak o‘qituvchi 
kasbiy faoliyatni faqat nazariy jihatdan o‘rganmaydi, balki pedagogik faoliyatning asosiy amallarini bosqich-
ma-bosqich bajarish, ularni kuzatish, mashq qilish, tahlil qilish va qayta bajarish orqali o‘zlashtiradi [8; 12]. Moody, 
Kuo va Eslami tadqiqotlarida bo‘lajak o‘qituvchilar autentik muhitdagi mentorlik, aniq pedagogik amallarga oid 
fikr-mulohaza, scaffolded practice, takroriy o‘qitish va hamkorlikda o‘qitishni kasbiy rivojlanish uchun samarali 
deb baholagan [12].

MAVZUGA OID ADABIYOTLAR SHARHI
Shu bilan birga, real pedagogik vaziyatlarni ta’lim jarayoniga kiritish oddiy “keysdan foydalanish” bilan 

cheklanmasligi lozim. Real pedagogik vaziyat bo‘lajak o‘qituvchini kasbiy muammoni sezish, uni kontekstda 
tushunish, dalillarni saralash, pedagogik maqsadni aniqlash, bir nechta harakat variantlarini ishlab chiqish va 
ularning ehtimoliy oqibatlarini prognoz qilishga undashi kerak. Bunda vaziyatli topshiriqning qiymati uning real 
hayotga o‘xshashligidagina emas, balki kasbiy fikrlashni rag‘batlantirish darajasi bilan belgilanadi.

Pedagogik amaliyot jarayonida bo‘lajak o‘qituvchilar har kuni turli darajadagi pedagogik dilemmalarga duch 
keladilar. Trevisan va Smits tadqiqotida pedagogik amaliyotdagi bo‘lajak o‘qituvchilarning real, yaqinda sodir 
bo‘lgan pedagogik harakatlari tahlil qilinib, pedagogik mulohaza va harakat sifatining “sodda”, “rivojlanayotgan” 
va “asoslangan” profillari aniqlangan [17]. Bu natija pedagogik bilimning o‘zi yetarli emasligini, uning real vazi-
yatda qanday faollashtirilishi kasbiy tayyorlikning muhim ko‘rsatkichi ekanini ko‘rsatadi.

TADQIQOT METODOLOGIYASI
Real pedagogik vaziyatlar asosida bo‘lajak o‘qituvchilarni kasbiy faoliyatga tayyorlashning metodologik 

asosini amaliyotga asoslangan o‘qituvchi ta’limi, konstruktivistik yondashuv, kompetensiyaviy yondashuv, 
refleksiv ta’lim, vaziyatli ta’lim hamda adaptiv ekspertiza konsepsiyalari tashkil etadi. Bunda ilmiy adabiyotlarni 
kontent-tahlil qilish, qiyosiy tahlil, konseptual modellashtirish, umumlashtirish, pedagogik interpretatsiya va 
tizimlashtirish metodlaridan foydalaniladi.

Real pedagogik vaziyatlar bilan ishlashning bir nechta o‘zaro bog‘liq shakllari mavjud:

1.	 Real pedagogik amaliyot – bo‘lajak o‘qituvchi maktabdagi haqiqiy ta’lim jarayonida ishtirok etadi.

2.	 Keys-vaziyat – real pedagogik tajribadan olingan muammoli holat tahlil qilinadi.

3.	 Ssenariyli ta’lim – bo‘lajak o‘qituvchiga ehtimoliy kasbiy vaziyat beriladi va undan qaror qabul qilish talab 
etiladi.

4.	 Simulyatsiya – real sinf muhitiga yaqinlashtirilgan, ammo nazorat qilinadigan ta’limiy muhit yaratiladi. 

5.	 Approksimatsiya of practice – kasbiy pedagogik amallar real faoliyatga yaqinlashtirilgan sharoitda 
bosqichma-bosqich mashq qilinadi.

Ssenariyli ta’lim bo‘yicha Klassen va hammualliflarining tadqiqotlarida real sinf vaziyatlari asosida tashkil 
etilgan intervensiya bo‘lajak o‘qituvchilarning kasbiy o‘z-o‘ziga ishonchini va amaliyotga tayyorligini oshirgani 
ko‘rsatilgan [7; 15].

2024–2025 yillardagi uzoq muddatli tadqiqotda 1261 nafar bo‘lajak o‘qituvchi ishtirok etgan bo‘lib, realistik 
sinf ssenariylari, refleksiya va ekspert fikr-mulohazasi kasbiy o‘z-o‘ziga ishonch dinamikasi bilan bog‘liq ekani 
aniqlangan [15].

Mazkur natijalar real pedagogik vaziyatlarni tayyorlashda “vaziyat realistik bo‘lishi kerak” degan talab-
ning o‘zi yetarli emasligini ko‘rsatadi. Vaziyatning pedagogik-didaktik qiymati uning bo‘lajak o‘qituvchini fikrlash, 
qaror qabul qilish, harakat natijasini prognozlash va o‘z qarorini asoslashga majbur etishi bilan belgilanadi.

TAHLIL VA NATIJALAR
Real pedagogik vaziyatni o‘quv jarayonida uchraydigan har qanday holat sifatida emas, balki o‘qituvchidan 

muayyan pedagogik maqsadga erishish uchun kontekstga mos qaror va harakatni tanlashni talab qiladigan 
kasbiy-pedagogik holat sifatida talqin qilish maqsadga muvofiq. Bunda pedagogik vaziyatning asosiy belgilarini 
quyidagi tarzda ifodalash mumkin:
•	 kontekstuallik;
•	 muammolilik;
•	 ko‘p variantlilik;
•	 noaniqlik;
•	 qaror qabul qilish zarurati;
•	 oqibatlarni prognozlash;
•	 refleksiya.

O‘qituvchining kasbiy faoliyatida pedagogik qarorlar ko‘pincha oldindan tayyorlangan algoritm asosida 
emas, balki konkret vaziyatni tezkor anglash va mavjud bilimlarni kontekstga moslashtirish asosida qabul 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

178

2026-yil, sentyabr, 9(3)-son

qilinadi. Shu sababli bo‘lajak o‘qituvchining kasbiy tayyorligida pedagogik mulohaza (pedagogical reasoning) 
alohida ahamiyatga ega. Pedagogik mulohaza deganda pedagogik maqsad, o‘quvchi ehtiyoji, mazmun, ta’lim 
usuli va mavjud kontekst o‘rtasidagi bog‘liqlikni anglab, maqbul pedagogik harakatni asoslash jarayoni tushu
niladi.

Trevisan va Smits real amaliyotdagi pedagogik mulohazani o‘rganib, bo‘lajak o‘qituvchilarning qarorlari sifa-
tini ularning nazariy bilimlarni konkret amaliyot bilan bog‘lay olishi orqali baholash mumkinligini ko‘rsatgan [17].

Meneses va hammualliflarining 2023-yilgi tadqiqotida amaliyotga asoslangan o‘qituvchi ta’limi doirasida 
bo‘lajak o‘qituvchilarni bosqichma-bosqich maktab muhitiga yaqinlashtirish, pedagogik mulohaza va hamkorlik 
orqali adaptiv ekspertizani rivojlantirish imkoniyatlari ko‘rsatilgan [9].

Moran va hammualliflar ham bo‘lajak o‘qituvchilarning adaptiv ekspertizasini rivojlantirishda rezidentura, 
maktab muhiti, mentorlik va pedagogik amaliyotning o‘zaro uyg‘unligi muhimligini qayd etadilar [10]. Demak, 
real pedagogik vaziyatlar adaptiv ekspertizani shakllantirishda quyidagi mexanizm orqali ta’sir ko‘rsatadi: real 
vaziyat → muammoni anglash → mavjud bilimlarni qayta tashkil etish → muqobil yechim → qaror → natijani 
tahlil qilish → yangi vaziyatga transfer.

Real pedagogik vaziyatlar asosida bo‘lajak o‘qituvchilarni kasbiy faoliyatga tayyorlashni quyidagi yetti 
bosqichda tashkil etish mumkin.

1-bosqich. Vaziyatni taqdim etish. Bo‘lajak o‘qituvchiga real maktab amaliyotidan olingan yoki uning 
asosida modellashtirilgan vaziyat taqdim etiladi. Vaziyat autentik, kasbiy jihatdan ahamiyatli, muammoli, bir 
nechta yechimga ega va kontekstual jihatdan asoslangan bo‘lishi kerak.

2-bosqich. Pedagogik diagnostika. Talaba vaziyatning tashqi belgilarini emas, balki uning ichki sababla-
rini aniqlashga harakat qiladi.

3-bosqich. Pedagogik prognoz. Bo‘lajak o‘qituvchi qabul qilinishi mumkin bo‘lgan har bir qarorning ehti-
moliy natijalarini oldindan baholaydi. Bu bosqich adaptiv fikrlashning muhim elementi hisoblanadi.

4-bosqich. Alternativ qarorlarni ishlab chiqish. Talaba kamida 2–3 ta pedagogik harakat variantini ishlab 
chiqadi. Masalan:

•	 vaziyatga bevosita aralashish;

•	 individual muloqot tashkil etish;

•	 guruhli faoliyat orqali muammoni yumshatish;

•	 ota-ona yoki psixolog bilan hamkorlik qilish;

•	 keyingi kuzatuvni tashkil etish.

5-bosqich. Qarorni asoslash. Talaba “men shunday qilardim” darajasida qolmasdan, “nega aynan shunday 
qaror qabul qildim?” degan savolga pedagogik-nazariy asosda javob berishi lozim.

6-bosqich. Pedagogik harakatni modellashtirish. Rolli o‘yin, mikrodars, simulyatsiya yoki mikroo‘qitish 
orqali tanlangan qaror amalda bajariladi. Mikroo‘qitish va “approximations of practice” bo‘yicha zamonaviy 
tadqiqotlar kasbiy amallarni qismlarga ajratib mashq qilish va keyin ularni murakkabroq kontekstlarda qayta 
qo‘llash imkonini berishini ko‘rsatmoqda [3; 13].

7-bosqich. Refleksiya va qayta adaptatsiya. Bo‘lajak o‘qituvchi qanday qaror qabul qilganini, nima muvaf-
faqiyatli bo‘lganini, qanday xatolarga yo‘l qo‘yganini, boshqa vaziyatda nimani o‘zgartirishini va qaysi nazariy 
bilimlardan foydalanganini tahlil qiladi. Shu tarzda refleksiya oddiy “o‘z faoliyatini baholash”dan keyingi peda-
gogik vaziyat uchun yangi strategiya shakllantirish vositasiga aylanadi. Zamonaviy tadqiqotlar real pedagogik 
vaziyatlarni bir nechta ta’lim texnologiyalari orqali modellashtirish mumkinligini ko‘rsatmoqda.

Keys-stadi. Keys-stadi bo‘lajak o‘qituvchini pedagogik vaziyatni dalillar asosida tahlil qilishga o‘rgatadi. 
Chen tadqiqotida keysga asoslangan ta’limni flipped classroom bilan uyg‘unlashtirish bo‘lajak o‘qituvchilarning 
sinfni boshqarish bo‘yicha bilim va muammo yechish ko‘nikmalariga ijobiy ta’sir ko‘rsatgan [2].

Ssenariyli ta’lim. Ssenariyli ta’limda bo‘lajak o‘qituvchi real sinfda uchrashi mumkin bo‘lgan vaziyatga 
“kiradi” va qaror qabul qiladi. Rushby va hammualliflarining tadqiqoti ssenariyli ta’limda realistik vaziyatlar, 
ekspert fikr-mulohazasi va refleksiya uyg‘unligi bo‘lajak o‘qituvchilarning kasbiy o‘z-o‘ziga ishonchiga ijobiy 
ta’sir ko‘rsatishini aniqlagan [15].

Simulyatsiya. Simulyatsiya real pedagogik faoliyatning nazorat qilinadigan analogini yaratish imkonini 
beradi. 2022-yilgi tadqiqotlar fizik, virtual va mixed-reality simulyatsiyalarning bo‘lajak o‘qituvchilarning o‘z-o‘ziga 
ishonchi, sinfni boshqarish va muloqot ko‘nikmalarini rivojlantirish imkoniyatini ko‘rsatgan [1; 4; 11]. Biroq simulyat-

siyani avtomatik ravishda samarali metod deb qabul qilish to‘g‘ri emas. Simulyatsiyaning ta’limiy qiymati vazi-
yatning mazmuni, murakkabligi, talabaga berilgan mustaqillik darajasi, ekspert fikr-mulohazasi va refleksiya 
bilan belgilanadi. 2024-yilgi “approximations of practice” tadqiqoti ham o‘qituvchi-metodistning qay darajada 
aralashishi, vaziyatning qanchalik realistik tashkil etilishi va pedagogik dilemmalarning qay darajada ochib 
berilishi ta’lim natijalariga ta’sir qilishini ko‘rsatadi [14].

Video-keys. Video-keys real dars jarayonini vizual material asosida tahlil qilish imkonini beradi. 2025-yilgi 
tadqiqotda boshlang‘ich sinf o‘qituvchilarini tayyorlashda video-keyslar real pedagogik vaziyatlarni tahlil qilish, 
kasbiy faoliyatning murakkabligini anglash va bo‘lajak o‘qituvchilardagi soddalashtirilgan tasavvurlarni qayta 
ko‘rib chiqish vositasi sifatida asoslangan [16].

1-jadval: Real pedagogik vaziyatlar asosida bo‘lajak o‘qituvchining kasbiy tayyorligining to‘rt komponenti
Komponent Real pedagogik vaziyatning ta’sir mexanizmi Kutiladigan natija

Motivatsion Real kasbiy muammoni his qilish Kasbiy qiziqish va mas’uliyat

Kognitiv Nazariy bilimni vaziyatga tatbiq etish Pedagogik bilimlarni funksional qo‘llash

Operatsion Qaror va harakatni modellashtirish Amaliy pedagogik ko‘nikmalar

Refleksiv Qaror va natijani tahlil qilish O‘z-o‘zini baholash va kasbiy rivojlanish

Bu yerda asosiy ilmiy g‘oya shundan iboratki, kasbiy tayyorlikni bilimlar miqdori bilan emas, balki bilimlarni 
vaziyatga mos ravishda faollashtirish sifati bilan baholash maqsadga muvofiq. Real pedagogik vaziyatlarni 
bo‘lajak o‘qituvchilarni kasbiy faoliyatga tayyorlashning mustaqil metodi sifatida emas, balki kasbiy tayyorgar-
likni tashkil etuvchi integrativ didaktik mexanizm sifatida qarash zarurligi namoyon bo‘ladi. An’anaviy pedagogik 
ta’limda “nazariyadan amaliyotga” harakat ko‘pincha quyidagi shaklda kechadi: nazariya → seminar → peda-
gogik amaliyot. Real pedagogik vaziyatlarga asoslangan yondashuv esa quyidagi ketma-ketlik asosida amalga 
oshiriladi: nazariya → vaziyat → tahlil → qaror → harakat → natija → refleksiya → qayta nazariyalash → yangi 
vaziyat.

Matsumoto-Royo, Ramírez-Montoya va Glasserman-Morales tadqiqotlarida ham amaliyotga asoslangan 
pedagogik ta’limda autentik va relevant baholash topshiriqlari, aniq mezonlar hamda muntazam fikr-mulohaza 
metakognitiv ko‘nikmalar va uzluksiz kasbiy rivojlanish bilan bog‘liq ekani ko‘rsatilgan [8].

Meneses va hammualliflarining tadqiqoti amaliyotga asoslangan ta’limda progressiv pedagogikalar, peda-
gogik mulohaza va maktabga bosqichma-bosqich yaqinlashtirish adaptiv ekspertizani rivojlantirishi mumkinligini 
ko‘rsatgan [9]. Shu bilan birga, real pedagogik vaziyatlar bilan ishlashda muhim metodik xavf ham mavjud. Agar 
vaziyatlar faqat “to‘g‘ri javobni topish”ga qaratilsa, talaba yana reproduktiv fikrlash doirasida qoladi. Shuning 
uchun vaziyatli topshiriqlar ko‘p yechimli, kontekstual, noaniqlikka ega va qarorni asoslashni talab qiladigan 
bo‘lishi kerak. Mazkur yondashuvda o‘qituvchining roli ham o‘zgaradi. U tayyor javobni beruvchi subyekt emas, 
balki vaziyatni loyihalovchi, fikrlashni rag‘batlantiruvchi, savol beruvchi, kuzatuvchi, fikr-mulohaza beruvchi va 
refleksiyani tashkil etuvchi sifatida ishtirok etadi.

2023-yilgi tadqiqotda mentorlik muloqotlarida raqamli va diskursiv vositalardan foydalanish bo‘lajak o‘qi
tuvchilarning o‘z ta’limi haqidagi refleksiyasini kuchaytirib, adaptiv ekspertiza rivojiga xizmat qilishi ko‘rsa-
tilgan [18].

XULOSA
Bo‘lajak o‘qituvchilarni kasbiy faoliyatga tayyorlashning zamonaviy paradigmasida nazariy bilimlarni 

o‘zlashtirish bilan bir qatorda, ularni real va o‘zgaruvchan pedagogik vaziyatlarda qo‘llash qobiliyatini shakl
lantirish ustuvor ahamiyat kasb etadi. Ilmiy adabiyotlar tahlili realistik ssenariylar, simulyatsiyalar, keyslar, 
video-keyslar va amaliyotga yaqinlashtirilgan pedagogik mashqlar bo‘lajak o‘qituvchilarning kasbiy tayyorligi, 
o‘z-o‘ziga ishonchi, pedagogik mulohazasi va amaliy harakatlarini rivojlantirish uchun muhim imkoniyat yara
tishini ko‘rsatdi [1; 2; 7; 9; 15; 16].

Real pedagogik vaziyatlarning metodik samaradorligi ularning real hayotga tashqi o‘xshashligi bilan emas, 
balki kasbiy muammoni anglash, vaziyatni diagnostik tahlil qilish, alternativ qarorlar ishlab chiqish, qarorni 
pedagogik asoslash, harakat natijasini baholash va refleksiya qilish imkoniyatini yaratishi bilan belgilanadi.

Shu nuqtayi nazardan, real pedagogik vaziyatlar bo‘lajak o‘qituvchining “bilish”dan “qo‘llash”ga, “qo‘llash”dan 
“qaror qabul qilish”ga, “qaror qabul qilish”dan esa “adaptiv kasbiy harakat”ga o‘tishini ta’minlovchi metodik 
mexanizm sifatida namoyon bo‘ladi. Ayniqsa, real vaziyatlarni pedagogik refleksiya, simulyatsiya, ssenariyli 
ta’lim, keys-stadi va mentorlik bilan integratsiyalash bo‘lajak o‘qituvchida adaptiv ekspertiza elementlarini 
shakllantirish imkonini beradi. Bunday yondashuvda bo‘lajak o‘qituvchi tayyor pedagogik retseptlarni qo‘llovchi 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

180

2026-yil, sentyabr, 9(3)-son

ijrochi emas, balki o‘zgaruvchan ta’lim sharoitida vaziyatni anglaydigan, pedagogik dalillarni tahlil qiladigan, 
maqbul qaror ishlab chiqadigan va o‘z faoliyatini refleksiv ravishda qayta tashkil qiladigan kasbiy subyekt sifa-
tida shakllanadi. Demak, real pedagogik vaziyatlar asosida kasbiy tayyorlashni dissertatsiya doirasida adaptiv 
yondashuvning amaliy-mexanistik komponenti sifatida asoslash mumkin. Bu holat “real pedagogik vaziyatlar”ni 
dissertatsiyada shunchaki bir metod emas, balki bo‘lajak o‘qituvchining adaptiv pedagogik tayyorligini shakllan-
tirish mexanizmi sifatida talqin qilish imkonini beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

